
	1
	ՀՀ կառավարության աշխատակազմ    (թիվ 02/23.2/19595-16 30.11.2016)


	1. Նախագծով հաստատվող հավելվածի 3-րդ կետն անհրաժեշտ է համապատասխանեցնել «Իրավական ակտերի մասին» ՀՀ օրենքի 39-րդ հոդվածի 4-րդ մասի պահանջներին, միաժա​մա​նակ առաջարկում ենք նշել ՀՀ կառավարության 2016 թվականի փետրվարի 11-ի թիվ 107-Ն որոշման կրճատ անվանումը՝ համաձայն «Իրավա​​​​կան ակտերի մասին» ՀՀ օրենքի 39-րդ և 43-րդ հոդվածների:
	Ընդունվել է: 
	Նակագծում կատարվել է համապատասխան փոփոխություն:

	
	
	2. Նախագծով հաստատվող հավելվածի 5-րդ և 9-րդ կետերում Մաքսային միության հանձ​նաժո​ղովի որոշումներին արված հղումներն առա​ջար​կում ենք հանել՝ նկատի ունենալով այն, որ դրանք ՀՀ օրենսդրության մաս չեն կազմում:
	Ընդունվել է:
	Նակագծում կատարվել է համապատասխան փոփոխություն:

	
	
	3. Նախագծով հաստատվող հավելվածի 10-րդ կետում «տրանսպորտային փաստաթղթի վրա» բառերն առաջարկում ենք փոխարինել «դրանց վրա» բառերով, քանի որ միևնույն կետի համա​ձայն որպես տարանցման հայտարարագիր կարող են ներկայացվել ոչ միայն տրանսպոր​տային, այլ նաև առևտրային կամ այլ փաս​տաթղթեր:
	Ընդունվել է:
	Նակագծում կատարվել է համապատասխան փոփոխություն:


	2
	ՀՀ ԿԱ ՊԵԿ

(թիվ 01/3-2/27838-16
16.09.2016)
	1. Նախագծի 3-րդ կետում «տասներորդ» բառն առաջարկվում է փոխարինել «քսաներորդ» բառով` հաշվի առնելով Նախագծով առաջարկվող տարանցման առանձնա-հատկությունների կիրարկման համար ծրագրավորման աշխատանքների անհրաժեշտու​թյունը:
	Ընդունվել է:
	Նակագծում կատարվել է համապատասխան փոփոխություն:

	
	
	2. Նախագծով հաստատվող առանձնահատկությունների 5-րդ կետով առաջարկվում է սահմանել տարանցման հայտարարագրի այն սյունակները, որոնք ենթակա չեն պարտադիր լրացման կամ լրացման ենթակա չեն: Հաշվի առնելով այն հանգամանքը, որ ապրանքն ուղեկցող փաստաթղթերում առկա են տվյալ կետում նշված տեղեկությունները, ինչպես նաև այն, որ նշված տեղեկություններն անհրաժեշտ են մաքսային հսկողության արդյունավետ կազմակերպման համար, առաջարկում ենք նշված կետի 2-րդ և 3-րդ պարբերությունները խմբագրել` սահմանելով, որ տարանցման հայտարարագրի 33-րդ` «Ապրանքի ծածկագիր» դաշտը ենթակա չէ պարտադիր լրացման, իսկ տարանցման հայտարարագրի 31-րդ դաշտի լրացման կապակցությամբ առաջարկում ենք նույն կետում նախատեսել առանձնահատ​կություն, համաձայն որի` ապրանքների նկարագրերի լրացման անհնարինության դեպքում տվյալ դաշտում լրացվում են «Ապրանքներ` ըստ առևտրային փաստաթղթերի» բառերը:
	Ընդունվել է:
	Նակագծում կատարվել է համապատասխան փոփոխություն:


	
	
	3. Նախագծով հաստատվող առանձնահատկությունների 9-րդ կետում «փաստաթղթերի նույնականացումն» բառերից հետո առաջարկվում է լրացնել «ինչպես նաև նշված դեպքում մաքսային տարանցման ավարտը» բառերը` հաշվի առնելով այն հանգամանքը, որ Մաքսային միության հանձնաժողովի 2010 թվականի օգոստոսի 17-ի «Տարանցման հայտա​րարագրի ներկայացման ու գրանցման և «Մաքսային տարանցում» մաքսային ընթա​ցա​կարգի իրականացման հետ կապված՝ մաքսային մարմինների կողմից մաքսային գործառ​նու​թյուն​ների իրականացման կարգի մասին» թիվ 438 որոշմամբ սահմանված են նաև նշված դեպքում մաքսային տարանցման ավարտի վերաբերյալ համապատասխան նորմեր:
	Ընդունվել է:
	Նակագծում կատարվել է համապատասխան փոփոխություն:

	
	
	4. Մաքսային տարանցման ժամանակ մաքսային մարմինների կողմից մաքսային հսկողության իրականացման արդյունավետ կազմակերպման նպատակով առաջարկվում  է Նախագծով հաստատվող առանձնահատկությունների 7-րդ կետից հետո լրացնել նոր կետեր ստորև ներկայացված բովանդակությամբ, ըստ այդմ փոփոխել նաև 8-ից 11-րդ կետերի համարակալումը.

«8. Որպես տարանցման հայտարարագիր մաքսային մարմիններին տրանսպորտային (փոխադրման), առևտրային կամ այլ փաստաթղթեր ներկայացնելու դեպքում, նշված փաստաթղթերի հետ մեկտեղ մաքսային մարմիններին է ներկայացվում դիմում (այսուհետ` Դիմում),  որի ձևը և լրացման կարգը հաստատվում են վերադաս մաքսային մարմնի կողմից: 9. Որպես տարանցման հայտարարագիր մաքսային մարմիններին տրանսպորտային (փոխադրման), առևտրային կամ այլ փաստաթղթեր ներկայացնելու դեպքում մաքսային մարմիններ ներկայացվող Դիմումի մեջ նշվում են Մաքսային միության հանձնաժողովի 2010 թվականի օգոստոսի 17-ի «Տարանցման հայտա​րարագրի ներկայացման ու գրանցման և «Մաքսային տարանցում» մաքսային ընթա​ցա​կարգի իրականացման հետ կապված՝ մաքսային մարմինների կողմից մաքսային գործառ​նու​թյուն​ների իրականացման կարգի մասին» թիվ 438 որոշմամբ սահմանված` տրանսպորտային փաստաթղթերի վրա մաքսային մարմինների կողմից կատարվող նշումները և մաքսային հսկողության համար անհրաժեշտ այլ տեղեկություններ:»:
	Չի ընդունվել:
	Առաջարկվող մոտեցումն ընդունելի չէ, հաշվի առնելով հետևյալը՝

1. Մաքսային միության հանձ​նաժողովի 2010 թվականի օգոստոսի 17-ի «Տարանցման հայտա​րարագրի ներկա​յաց​ման ու գրանցման և «Մաքսային տարանցում» մաք​սային ընթա​ցա​կարգի ավարտի հետ կապված՝ մաքսային մարմինների կողմից մաք​սային գործառ​նու​թյուն​ների իրականացման կարգի մասին» թիվ 438 որոշմամբ տրանսպորտային (փոխադրման), առևտրային կամ այլ փաստաթղթերը, տարանց​ման հայտարարագրի փոխարեն մաքսային մարմիններին ներկայացնելու դեպ​քում, լրացուցիչ դիմումի ներկայացման պահանջ սահմանված չէ:

2.  Ավելին անհասկանալի է նաև վերոնշյալ տրանսպոր​տային փաստաթղթերի վրա մաքսային մարմինների կողմից կատարվող նշում​ները և մաքսային հսկողության համար անհրաժեշտ այլ տեղեկություն​ները ներկա​յաց​վող դիմու​մում լրացման պահանջ սահմանելու առաջարկությունը, քանի որ այդ տեղեկու​թյուն​ներն արդեն իսկ առկա են որպես տարանցման հայտարարագիր ներկա​յաց​վող տրա​նսպոր​տային փաստաթղթերում:

Բացի այդ, Մաքսային միության հանձնաժողովի 2010 թվականի օգոստոսի 17-ի թիվ 438 որոշմամբ հաստատ​ված կարգի 3-րդ կետի 7-րդ պարբերությամբ նախատեսված է, որ տրանսպորտային (փոխադր​ման), առևտրային կամ այլ փաստաթղթերը, տարանց​ման հայտա​րարագրի փոխարեն մաքսային մարմիններին ներկայացնելու դեպքում, պետք է պարու​նակեն Մաք​սային միության մաքսային օրենսգրքի 182-րդ հոդվածի 3-րդ մասով նախատեսված տեղե​կու​թ​յուն​ները: Այդ կապակցությամբ, հայտնում ենք, որ պարզ չէ նաև սահմանված տեղե​կություններից բացի այլ տեղեկություններ կամ այդ նույն տեղեկություն​ները այլ ձևով (դիմումով) ներկա​յաց​նելու պահանջ սահմանելու առաջարկությունը: Ավելին առաջարկության ընդունման դեպքում, կստացվի, որ ներկայացվող դիմումն, ըստ էության, փոխարինելու է տարանց​ման հայտարարագրին, մինչդեռ որոշման նախագծով և ԵՏՄ մաքսային օրենսդրությամբ նախատեսվում է այլ մոտեցում:

	
	
	5. Նախագծով հաստատվող առանձնահատկությունների 11-րդ կետում «էլեկտրոնային համակարգում» բառերից հետո առաջարկում ենք լրացնել «ձևավորվում է տարանցման հայտարարագրի տեսք ունեցող փաստաթուղթ, որտեղ» բառերը:
	Ընդունվել է:
	Նակագծում կատարվել է համապատասխան փոփոխություն:

	3
	ՀՀ տրանսպորտի և կապի նախարարություն

21.03.2016 թիվ
02/15.1/3127-16
	Դիտողություններ և առաջարկություններ չկան:
	
	

	4
	ՀՀ էկոնոմիկայի նախարարություն

22.03.2016 թիվ
01/14.2.1/1989-16
	Առաջարկություններ և առարկություններ չկան:
	
	

	5
	ՀՀ միջազգային տնտեսական ինտեգրման և բարեփոխումների նախարարություն

29.03.2016 թիվ
01/01.1/904-16
	Սկզբունքային դիտողություններ և առաջարկություններ չկան:

	
	


	6
	ՀՀ արդարադատության նախարարություն

11.04.2019 թիվ
01/4164-16
	1. Նախագծով հաստատվող հավելվածի
1-ին կետում «ժամանման» բառից հետո անհրաժեշտ է լրացնել «վայրի» բառը` նկատի ունենալով Մաքսային միության Մաքսային օրենսգրքի 215-րդ հոդվածի 2-րդ մասի կարգավորումները:
	Ընդունվել է: 
	Նախագծում կատարվել է համապատասխան փոփոխություն:

	
	
	2. Հավելվածի 1-ին կետում «նույն մասի» բառերն անհրաժեշտ է փոխարինել «215-րդ հոդվածի 2-րդ մասի» բառերով` նկատի ունենալով «Իրավական ակտերի մասին» Հայաստանի Հանրապետության օրենքի 43-րդ հոդվածի 7-րդ մասի պահանջները:
	Ընդունվել է: 
	Նախագծում կատարվել է համապատասխան փոփոխություն:

	
	
	3. Հավելվածի 2-րդ կետի համաձայն` Հայաստանի Հանրապետության տարածքում մի մաքսային մարմնից մյուս մաքսային մարմին «Մաքսային տարանցում» մաքսային ընթացակարգով տեղափոխվող օտարերկրյա ապրանքների համար մաքսատուրքի, հարկերի վճարման ապահովում չի պահանջվում: 

Մինչդեռ Մաքսային միության Մաքսային օրենսգրքի 215-րդ հոդվածի 1-ին մասի համաձայն` մաքսային տարանցումը մաքսային ընթացակարգ է, որով ապրանքների տեղափոխումն իրականացվում է մաքսային հսկողության ներքո՝ Մաքսային միության մաքսային տարածքում, այդ թվում՝ Մաքսային միության անդամ չհանդիսացող պետության տարածքով, ուղարկող մաքսային մարմնի և նշանակման մաքսային մարմնի միջև՝ առանց վճարելու արգելքների և սահմանափակումների կիրառմամբ զուգակցված մաքսատուրքերը, հարկերը, բացառությամբ ոչ սակագնային և տեխնիկական կարգավորման միջոցների:
Այդ առումով անհրաժեշտ է նախագծի հիշյալ կետը խմբագրել և համապատասխանեցնել օրենսգրքի 215-րդ հոդվածի 1-ին մասի պահանջներին:
	Չի ընդունվել:
	Մաքսային միության Մաքսային օրենսգրքի 215-րդ հոդվածի 1-ին մասով սահմանված այն դրույթը, որ «Մաքսային տարանցում» մաքսային ընթացակարգով ապրանքների տեղափոխումն իրականացվում է առանց մաքսատուրքերը վճարելու, դեռ չի նշանակում, որ մաքսատուրքերի վճարման պարտավորություններ չեն առաջանում:

Մասնավորապես՝

Օրենսգրքի 80-րդ հոդվածի 3-րդ մասի 1-ին ենթակետի համաձայն, մաքսատուրքերը չեն վճարվում ապրանքները այդպիսի վճար չնախատեսող մաքսային ընթացակարգով ձևակերպելու դեպքում՝ համապատասխան մաքսային ընթացակարգի պայմանների պահպանման պայմանով: Վերոնշյալ պայմանները սահմանված են Մաքսային միության մաքսային օրենսգրքով և այդ պայմանները չպահպանելու դեպքում մաքսատուքերի վճարում նախատեսվում է:

Միաժամանակ, Մաքսային միության մաքսային օրենսգրքի 227-րդ հոդվածի 1-ին և 2-րդ կետերով սահմանվել է, որ «Մաքսային տարանցում» մաքսային ընթացակարգով ձևակերպվող օտարերկրյա ապրանքների ներմուծման մաքսատուրքերի վճարման պարտավորությունը հայտարարատուի մոտ առաջանում է մաքսային մարմնի կողմից տարանցման հայտա​րա​րագիրը գրանցելու պահից և դադարում է «Մաքսային տարանցում» մաքսային ընթա​ցակարգի ավարտման պահին՝ նշյալ ընթացակարգի համար օրենսգրքով սահմանված պարտավորությունների կատարման դեպքում:

Բացի այդ, մաքսային միության մաքսային օրենսգրքի 85-րդ հոդվածի 1-ին մասի համաձայն, մաքսատուրքերի վճարման պարտավորության կատարումն ապահովվում է մի շարք դեպքերում, որոնցից առաջինը «Մաքսային տարանցում» մաքսային ընթացա​կարգով ապրանքների տեղափոխման դեպքն է, իսկ նույն հոդվածի 2-րդ մասին համաձայն, մաքսատուրքերի վճարման պարտավորության ապահովում չի տրա​մադրվում մաքսային միության մաքսային օրենսգրքով և (կամ) Մաքսային միության անդամ պետությունների օրենսդրությամբ նախատեսված դեպքերում, որն էլ սահմանվում է սույն որոշմամբ:



	
	
	4. Հավելվածի 3-րդ կետում անհրաժեշտ է հստակեցնել «նույնականացման միջոցներ» հասկացությունը:
	Ընդունվել է:
	Նախագծում կատարվել է համապատասխան փոփոխություն:

	
	
	5. Հավելվածի 11-րդ կետի համաձայն` որպես տարանցման հայտարարագիր մաքսային մարմիններին ներկայացված տրանսպորտային (փոխադրման), առևտրային և (կամ) այլ փաստաթղթերի հիման վրա հաշվառման և հսկողության նպատակով մաքսային մարմինների կողմից ավտոմատ հայտարարագրման էլեկտրոնային համակարգում կազմվում է վերադաս մաքսային մարմնի կողմից սահմանված ձևի փոխադրման փաստաթուղթ: Մինչդեռ ՀՀ Սահմանադրության 6-րդ հոդվածի 2-րդ մասի համաձայն` Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Այդ առումով նշված փաստաթղթի ձևը պետք է սահմանել սույն որոշմամբ:
	Ընդունվել է: 
	Նախագծում կատարվել է համապատասխան փոփոխություն և փաստաթուղթ սահմանելու պահանջը հանվել է:

	
	
	6. Հավելվածի 4-րդ կետում «և «կամ» շաղկապն անհրաժեշտ է փոխարինել «կամ» շաղկապով` նկատի ունենալով «Իրավական ակտերի մասին» ՀՀ օրենքի 45-րդ հոդվածի 10-րդ մասի պահանջները: Նույն դիտողությունը վերաբերում է նաև հավելվածի 7-11-րդ կետերին:
	Ընդունվել է: 
	Նախագծում կատարվել է համապատասխան փոփոխություն:

	
	
	7. Հավելվածի 11-րդ կետում 2-րդ ենթակետում անհրաժեշտ է հստակեցնել «անձի մասին տվյալներ», 3-րդ ենթակետում` «տրանսպորտային միջոցի մասին տվյալներ», 6-րդ ենթակետում` «ապրանքն ուղեկցող փաստաթղթերի տվյալներ» հասկացությունները:
Անձին վերաբերող տվյալներն անհրաժեշտ է հստակ սահմանել` ապահովելով «Անձնական տվյալների պաշտպանության մասին» Հայաստանի Հանրապետության օրենքի պահանջները: Մասնավորապես, անհրաժեշտ է սահմանել պահանջվող անձի մասին տվյալների հստակ ցանկ` պահպանելով «Անձնական տվյալների պաշտպանության մասին» ՀՀ օրենքի 4-րդ և 6-րդ հոդվածների պահանջները:
	Ընդունվել է: 
	Նախագծում կատարվել է համապատասխան փոփոխություն:

	7
	ՀՀ ԿԱ ՊԵԿ
09.02.2017 թիվ

01/3-2/3834-17
	1. Նախագծի 3-րդ կետում «քսաներորդ» բառն առաջարկում ենք փոխարինել «տասնհինգերորդ» բառով:
	Ընդունվել է: 
	Նախագծում կատարվել է համապատասխան փոփոխություն:

	
	
	2. Նախագծով հաստատվող հավելվածի 8-րդ կետն առաջարկում ենք շարադրել հետևյալ խմբագրությամբ.

«Որպես տարանցման հայտարարագիր օգտագործվող տրանսպորտային (փոխադրման), առևտրային կամ այլ փաստաթղթերի հետ մեկտեղ, մաքսային մարմիններին ներկայացվում է նշված փաստաթղթերի վերաբերյալ թերթիկ 2 օրինակից՝ սույն հավելվածով նախատեսված ձևով»:

Վերոգրյալով պայմանավորված անհրաժեշտ է համապատասխան փոփոխություն կատարել նաև Նախագծի հավելվածով նախատեսվող ձևում:
	Ընդունվել է:
	Նախագծում կատարվել է համապատասխան փոփոխություն:

	
	
	3. Նախագծով հաստատվող հավելվածի 5-րդ և 10-րդ կետերում առաջարկում ենք պահպանել Նախագծի նախկին տարբերակում Մաքսային միության հանձնաժողովի համապատասխան որոշումներին կատարված հղումները:
	Ընդունվել է ի գիտություն:
	Նախագծի նախկին տարբերակում Նախագծով հաստատվող հավելվածի 5-րդ և 10-րդ կետերում Մաքսային միության հանձնաժողովի համապատասխան որոշումներին կատարված հղումները հանվել են՝ հաշվի առնելով ՀՀ կառավարության աշխատակազմի կողմից ներկայացված եզրակացությունը և 2016 թվականի դեկտեմբերի 22-ին կայացած՝ մշտապես գործող ֆինանսատնտեսական նախարարական կոմիտեի  նիստում նախագծի քննարկման արդյունքները:

	
	
	4. Նախագծով հաստատվող հավելվածի 9-րդ կետում առաջարկում ենք նախատեսել դրույթ՝ մաքսային մարմիններին միայն որպես տարանցման հայտարարագիր ներկայացվող տրանսպորտային (փոխադրման), առևտրային կամ այլ փաստաթղթերի էլեկտրոնային օրինակը չպահանջելու վերաբերյալ:
	Ընդունվել է:
	Նախագծում կատարվել է համապատասխան փոփոխություն:

	
	
	5. Նախագծով հաստատվող հավելվածի 12-րդ կետում առաջարկում ենք ապրանքի մասին տվյալներում լրացնել ապրանքի ԱՏԳԱԱ ծածկագիրը (առկայության պարագայում), 2-րդ ենթակետում լրացնել հարկ վճարողի հաշվառման համարը, իսկ 3-րդ ենթակետը շարադրել հետևյալ խմբագրությամբ.

«3) տրանսպորտային միջոցի մասին տվյալները (փոխադրամիջոցի ծածկագիրը, անվա​նումը, մակնիշը, մոդելը, պետհամարանիշը (համարը)»:
	Ընդունվել է:
	Նախագծում կատարվել է համապատասխան փոփոխություն:


